
Móbakki í Rangárþingi eystra 
Tillaga að deiliskipulagi 
 
 
 
GREINARGERÐ 
 
1. INNGANGUR 
Skipulagssvæðið 
Skipulagssvæðið nær til jarðarinnar Móbakka, landnr.: 238089, í Rangárþingi eystra, sem er 
89,49ha að stærð.  Jörðin er láglend með litlum hæðarmun.  Þverá rennur eftir norðaustur 
mörkum jarðarinnar, en kvíslast innan hennar og myndar eyju innan lóðarinnar. Eyjan er 
um 1,2km að lengd og um 350m breið þar sem hún er breiðust.  Farvegur árinnar hefur 
breyst nokkuð síðustu 30 ár, en þar sem eyjan er núna voru fjölmargir hólmar sem kölluðust 
Hjáleiguhólmar.  Eftir að gerðir voru varnargarðar við Þórólfsá til að varna flóðum úr 
Markarfljóti til vesturs, hefur stórlega dregið úr vatnsmagni Þverár og gróið á milli hólma, 
svo nú eru þeir sameinaðir í eina eyju.  Í kjölfar Eyjafjallagossins 2010 voru varnargarðarnir 
hækkaðir of styrktir á mörgum stöðum, svo nú eru þeir mun öflugri og viðhald er 
markvissara. 
 
Þá hefur mikill fjöldi trjáa verið gróðursettur á jörðinni og sem hefur bundið jarðveginn. 
 
Í aðaskipulagi Rangárþings eystra 2020-2032 er deiliskipulagssvæðið skilgreint sem 
landbúnaðarland L2 og skógræktar- og landgræðslusvæði SL1. 
 
Á jörðinni, á þremur aðskildum svæðum, er fyrirhugað að byggja hestaspítala, nokkur 
smáhýsi og íbúðarhús sem verður byggt úti í eyjunni. 
 
Skipulagsgögn 

i. Deiliskipulagsuppdráttur í mælikvarða 1:2500 sem sýnir einnig hugmyndir um 
staðsetningu bygginga og aðkomur að svæðinu. 

ii. Afstöðumynd í mælikvarða 1:200,000 
 
Fornminjar 
Engar þekktar fornminjar eru á svæðinu 
 
2. LÝSING DEILISKIPULAGS 
Aðkomur og vegir 
Hestaspítalinn verður upp við Landeyjarveg (nr. 252) í vesturenda lóðarinnar og aðkoma að 
spítalunum verður um núverandi afleggjara að jörðinni.  
 
Aðkoma að íbúðarhúsi liggur fram hjá hestaspítalanum, eftir slóða sem liggur í gegnum 
skógræktarsvæði og meðfram suðurbakka Þverár, yfir ánna um nýja brú og að 
suðausturenda eyjunnar.  Borin verður grús í slóðann til styrkingar.   
 
Aðkoma að smáhýsum verður um nýjan veg sem tengist Landeyjarvegi, gengt afleggjara að 
Galtarholti í Rangárþingi ytra.  
 
Stuttur vegur, um 125m langur, tengir saman aðkomu að smáhýsum og aðkomu að 
íbúðarhúsi. 
 
Nýir vegir og uppfærðir slóðar verða a.m.k. 3m breiðir og byggðir fyrir aðkomu þjónustu- 
og viðbragðsaðila, s.s. slökkviliðs. 
 
Göngustígar munu liggja eftir núverandi stígum og slóðum. 
 
Byggingar 
Innan byggingarreits fyrir hestaspítala (HS) er heimilt að byggja allt að 1500m2 dýraspítala 
með áfastri reiðskemmu..  Mænishæðir dýraspítala og reiðskemmu geta verið allt að 7,9m 
miðað við gólfplötu aðkomuhæðar. 
 
Innan byggingarreits íbúðarhúss (ÍB) er heimilt að byggja allt að 350m2 íbúðarhús, með 
hámarkshæð allt að 6,5m miðað við aðkomuhæð hússins. 
 
Innan byggingarreits fyrir smáhýsi/gestahús (GH) er heimilt að reisa allt að 10 smáhýsi, hvert 
allt að 60m2 að stærð, að frátöldu hugsanlegu svefnlofti.  Hámarkshæð smáhýsanna geta 
verið allt að 6,5m miðað við gólfplötu jarðhæðar.  Leitast skal við að þessi hús séu léttar 
byggingar, fluttar tilbúnar á  staðinn og hafi því sem minnst áhrif á landið sem þau standa 
á.  Því skulu húsin frekar standa á stöplum en á steyptri gólfplötu. 
 
Við hönnun húsa og undirstaðna þarf að taka tillit til mögulegra breytinga á árfarveginum. 
 
Þakform er frjálst. 
 
Vatnsveita 
Byggingar fá vatn úr Tunguveitu. 
 
Frárennsli 
Frárennsli frá byggingunum skal leitt í rotþrær.  Tryggt aðgengi skal vera að rotþróm til 
tæmingar og viðhalds. 
 
Frárennsli - ofanvatn 
Regnvatni af þökum bygginga skal veita beint niður í jarðveginn.  Regnvatni skal beint að 
malarpúðum undir yfirborði lóða sem geta tekið við yfirborðsvatni í rigningum og leysingum 
þannig að yfirborðsvatn seytli smám saman út í jarðveginn.   
 
Rafveita 
Byggingar tengjast dreifikerfi RARIK.  Lagnir skulu fylgja vegum eftir því sem við verður 
komið. 
 
Sorp 
Sorphirða fer eftir reglum sveitarfélagsins hverju sinni. 
 
 
3. ALMENNIR BYGGINGARSKILMÁLAR 
Hönnun og uppdrættir 
Húsgerðir eru frjálsar að öðru leiti en því sem skilmálar hér að ofan, byggingarreglugerð og 
aðrar reglugerðir segja til um. Leitast skal við að byggingarnar falli vel að landslaginu og 
umhverfinu í kringum þau. 
 
 
4. UMHVERFISÁHRIF 
Markmið þessarar skipulagsáætlunar er að byggja mannvirki sem þjóna þörfum 
landeiganda með lágmarks raski og umhverfisáhrifum. 
 
Vegir innan lóðarinnar skulu fylgj núverandi slóðum að eins miklu leiti og unnt er.   
 
Göngustígar sýndir á deiliskipulagsuppdrættinum fylgja núverandi stígum. 
 
Við hönnun og smíði nýrrar brúar yfir í eyjuna (Hjáleiguhólma) skal leitast við að hafa sem 
minnst áhrif á bakka árinnar, flæði hennar og laxagengd.  
 
Takmarka skal rask á landi við lagningu veitna og skulu þær lagðar, eins og unnt er, við hlið 
vega. 
 
Allar framkvæmdir á ósnortnu landi hafa neikvæð áhrif náttúrulegt umhverfi sitt, gróður og 
dýralíf og því skal leitast við að takmarka áhrif þeirra eins og kostur er. Nýjar byggingar setja 
breyta umhverfi sínu, en sjónræn áhrif þeirra eru hlutlæg. Um er að ræða fyrsta 
hestaspítalann á Íslandi og uppbyggingin á jörðinni mun stuðla að auknum 
atvinnutækifærum í sveitarfélaginu og fjölgun íbúa, auk þess sem hún mun hafa jákvæð 
samfélagsleg áhrif og styrkja tekjustofna sveitarfélagsins. 
 
 
 
 
 
Kortagrunnar 
Landamerki eru fengin úr Landeignaskrá Þjóðskrár og eru upplýsingar um heiti, landnúmer 
og landstærð sóttar þangað. Loftmynd er frá .......   Skipulagið er teiknað í ISN93 hnitakerfi. 

